
MAMLAKAT IQTISODIYOTI 
RIVOJLANISHIDA KICHIK 
BIZNES SUBYEKTLARI 
FAOLIYATINING AHAMIYATI

Ismoilov Narimonjon No‘monjon o‘g‘li
Toshkent davlat iqtisodiyot universiteti
“Biznes boshqaruvi va logistika” kafedrasi 
tayanch doktoranti (PhD)

Annotatsiya: Mazkur maqolada, asosan, O‘zbekistonda kichik biznes subyektlari faoliyatining ahamiyati, mamlakatimiz 
iqtisodiyotidagi tutgan o‘rni haqida so‘z yuritiladi. Bundan tashqari, kichik biznes va tadbirkorlikning mamlakat iqtisodiyoti 
rivojlanishidagi ahamiyati hamda uning nazariy jihatlari xususida xorijiy olimlarning qarashlari yoritilgan.

Kalit soʻzlar: kichik biznes, raqobatdosh, tavakkalchilik, bo‘sh ish o‘rni, barqaror rivojlantirish, samarali faoliyat.
Abstract: This article mainly focuses about the importance of small business entities in Uzbekistan’s economy. In addition, 
the peculiarities of small business and its unique role in country’s economy was described by different researchers.

Key words: Small business, competition, risk, job vacancies, sustainable development. effective activity.
Аннотация: В данной статье в основном говорится о значении деятельности субъектов малого предприниматель-
ства в Узбекистане, их роли в экономике. Кроме того, освещены значение предпринимательства в экономике 
страны в сфере малого бизнеса и его перспективы, взгляды исследования.

Ключевые слова: малый бизнес, конкуренция, риск, вакансии, устойчивое развитие. эффективная деятельность.

K I R I S H
Mamlakatimizda so‘nggi yillarda iqtisodiyotga mahalliy va xorijiy investitsiyalarni jalb qilish,  innovatsiyalarni 

jadallashtirish, xalqaro bozorda raqobatdosh mahsulotlarni yaratish hamda tadbirkorlik faoliyatini kengaytirish 
mamlakat va uning mintaqalarini ijtimoiy-iqtisodiy rivojlanishining ustuvor yo‘nalishlari hisoblanadi. Bunda, rivoj-
lanishning asosiy belgilovchi ko‘rsatkichlari  bo‘lib, YaIM, mahsulot eksport hajmi, ish bilan bandlik darajasi, 
aholi jon boshiga to‘g‘ri kelgan daromadlarni oshirish maqsad qilinadi. Natijada, mamlakatimiz hududida kichik 
biznes subyektlari faoliyati  ko‘rsatkichlaridagi tafovut sohaning iqtisodiyotimizda muhimligini ifodalaydi.

Hozirda kichik biznes va xususiy tadbirkorlikni rivojlantirish bilan bog‘liq olib borilayotgan ishlar, chora-tad-
birlar natijasida mamlakatimizda kichik biznes subyektlari soni , salmog‘i va ularda band bo‘lgan aholi daromad-
lari ortib, shu bilan birga,  ish bilan bandlik darajasi o‘smoqda. 

So‘nggi mazkur chora-tadbirlarga O‘zbekiston Respublikasi Prezidentining 2023-yil 4-sentabrdagi  
“O‘zbekiston Respublikasi Prezidentining tadbirkorlar bilan 2023-yildagi ochiq muloqotida belgilangan vazi-
falarni amalga oshirish chora-tadbirlari to‘g‘risida”gi PQ-292-son qarori1 va O‘zbekiston Respublikasi 
Prezidentining 2023-yil 14-sentabrdagi “Kichik biznesni rivojlantirishni moliyaviy va institutsional qo‘llab-quv-
vatlash chora-tadbirlari to‘g‘risida”gi PQ-306-sonli qarori2ni misol qilib keltirishimiz mumkin. Shuningdek, 
tez suratlarda  ishlab chiqarish hajmi, tovar hamda xizmatlarning turi kengaymoqda. Shular natijasida milliy 
bozorda mahalliy ishlab chiqaruvchilarning tovar va xizmatlari ulushi kengayib, ba’zi qo‘shni mamlakatlardan 
import qilinayotgan tovar, maxsulotlar soni va sifat jihatdan raqobat qila olishiga zamin yaratilmoqda.

1 lex.uz›ru/docs/-6591947
2 “Kichik biznesni uzluksiz qo‘llab-quvvatlash” kompleks dasturini amalga oshirish chora-tadbirlari to‘g‘risida O‘zbekiston Respublikasi 

Vazirlar Mahkamasining Qarori 22.01.2024

M A V Z U G A  O I D  A D A B I Y O T L A R  T A H L I L I
Kichik biznesga aslida iqtisodiyotning tirgagi, kuchi, yangi quvvat baxsh etuvchi soha sifatida qarash 

mumkin. Kichik biznes sifatida tashkil etiluvchi korxonalar yangi vujudga kelgan talabni, so‘nggi texnologik 
yangilik, innovatsiya va yutuqlarni ma’lum bir darajada o‘zida jamlaydi va amaliyotga joriy etadi. Shunga ko‘ra, 
korxonalarning yangilanish darajasi o‘ziga xos ko‘rsatkich hisoblanadi.

Tadbirkorlik va kichik biznes sohasi doirasida tadqiqotlar doimiy ravishda olib boriladi va ular orasida 
zamonaviy izlanishlar ham alohida ahamiyat kasb etadi. Jumladan, yangi adabiyotlarda ishchi-xodimlar hamda 
aylanma mablag‘lari hajmini kichik biznes tushunchasiga bog‘lash holatlari ko‘plab uchraydi.

 Xususan, I.Yu. Zagoruyko3ning ta’kidlashicha, kichik biznes bu cheklangan ishchilar faoliyat yuritadigan 
hamda hududiy jihatdan sezilarsiz ko‘lamga ega shaxsdir. Shuningdek, A.T. Shilkina4 ta’rifida ham yuqoridagi 
fikrlarga o‘xshash ya’ni kichik biznes – katta bo‘lmagan korxona bo‘lib, tadbirkorlik faoliyatini amalga oshiruvchi 
shaxsdir. 

Mamlakatimiz olimlari V. G. Basareva5ning fikricha, tadbirkor – bozor iqtisodiyotining ajralmas qismi bo‘lib, 
iqtisodiy tizimdagi vazifalarni bajaruvchi shaxs hisoblanadi6. Boshqa bir guruh tadqiqotchilar fikricha, kichik 
biznes bu iste’mol kooperativlari va tijorat tashkilotlari, tadbirkorlik bilan shug‘ullanuvchi jismoniy shaxslar 
hamda fermer xo‘jaligi subyektlaridir. Yana boshqa tadqiqotchilar, kichik biznes va xususiy tadbirkorlikka ta’rif 
berishda ishchi kuchini asosiy mezon sifatida ko‘rsatib o‘tishgan. 

 K. Sharifxodjayeva, A. Islamkulov, B. Sattarov 7ning qarashlariga ko‘ra kichik tadbirkorlik bozor iqtisodiyo-
tining ajralmas qismi bo‘lib, iqtisodiy faoliyatning muhum asosi hamda mamlakatning rivojlanishida eng muhim 
mexanizmlardan biridir. 

Kichik biznes haqida ta’riflarni umumlashtirib o‘z fikrimizni ham berib o‘tishga harakat qilamiz. Kichik biznes 
subyekti bu qonunchilik, mavjud normalar asosida belgilangan ishchi-xodimlarning cheklangan soniga ega, 
bozordagi ko‘lami yuqori bo‘lmagan tavakkalchilik asosida foyda olish maqsadida faoliyat yurituvchi shaxsdir. 
Tadbirkorlik esa qonunchilikda taqiqlanmagan holda faoliyat olib boruvchi hamda foyda ko‘ruvchi shaxs hisob-
lanadi. Biznes esa foyda olish maqsadida tashkil qilingan va jamiyat moddiy hamda ma’naviy manfaatlariga 
xizmat qiladigan faoliyat turi hisoblanadi.

T A D Q I Q O T  M E T A D A L O G I YA S I
“Mamlakat iqtisodiyotining rivojlanishida kichik biznes subyektlari faoliyatining ahamiyati” mavzusidagi  

ilmiy maqolada ilmiy tadqiqotlarni o‘rganish, qiyosiy solishtirish, statistik ma’lumotlarni o‘rganish va iqtisodiy 
jihatdan taqqoslash hamda tahlil qilish, mantiqiy fikrlash, ma’lumotni guruhlash, analiz va sintez, induksiya va 
deduksiya usullaridan keng foydalanilgan.

T A H L I L  V A  N A T I J A L A R
 Kichik biznes va xususiy tadbirkorlik rivojlanishining asosiy omili qilib so‘nggi yillardagi kichik biznesga doir 

qaror, qonun, farmonlar va ishbilarmonlik muhitini yanada erkinlashtirishga qaratilgan loyihalar korsatilmoqda 
va bular, o‘z navbatida, mamlakatdagi ijtimoiy va iqtisodiy masalalarni samarali еchish imkonini beradi. Mazkur 
sohadagi ishtirokchilar sonini ko‘paytirish aholi daromadlari o‘sishigina emas, balki mamlakat va mintaqalarning 
iqtisodiy hamda ijtimoiy salohiyati o‘sishini ham ta’minlab beradi.

Iqtisodchi olimlarning fikriga ko‘ra, mamlakatni barqaror rivojlantirishda kichik biznesning ahamiyati yuqo-
ridir. Chunki mazkur soha “Kichik” deb nomlanishiga qaramay iqtisodiy, ijtimoiy, siyosiy masalalarni hal qilishda 
muhim ahamiyat kasb etadi. Ayniqsa, bu sohada yangi g‘oyalarni, innovatsiyalarni paydo bo‘lishi bundan tash-
qari soha iqtisodiyotda cheklangan resurslardan foydalanib, cheklanmagan ehtiyojlarni qondirishdek iqtisodiy-
otning asosiy fundamental masalasini hal qiladi.

Shu bilan birga, yangi g‘oyalarni vujudga kelishi natijasida xarajatlarni optimallashtirish  va kam moliyaviy 
mablag‘lar hisobiga ko‘pdan ko‘p ish o‘rinlarining yaratilishi kichik biznesning ijobiy xususiyatlaridan biri his-
oblanadi. 

3 Загоруйко И. Ю. Редевелопмент в реформировании промышленности многородов: монография / Российская академия 
наук, Уральское отделение, Институт экономики. - Екатеринбург, 2011. - 238 с. 

4 Формирование системы постоянного улучшения деятельности промышленного предприятия : диссертация ... кандидата 
экономических наук : 08.00.05 / Шилкина Альвина Тариеловна; [Место защиты: Морд. гос. ун-т им. Н.П. Огарева]. - Саранск, 
2009. - 171 с.

5 Басарева В.Г. Малый бизнес России: теоретические основы исследования, моделирование, концепция государственного 
регулирования / под ред. А.С. Новосёлова ; ИЭОПП СО РАН. – Новосибирск, 2013. – 295 с.

6  Shadibekova Dildor. “Prospective Development Analysis of Small Business and Entrepreneurship of Uzbekistan” 2020 ISSN: 
0193-4120

7 Oliy o’quv yurtlari talabalari uchun qo’llanma / K.U. Sharifxodjayeva, A.X. Islamkulov, B.K. Sattarov, O’zR Oliy “Iqtisod-Moliya», 
2017. I. Islamkulov A.X., Sattarov B.K. UO’K: 336(075.8) KBK: 65.26. 

Xalqaro amaliyotda kichik biznes subyektlari ko‘lamini aniqlashda ko‘pincha quyidagi (mezon) ko‘rsat-
kichlardan foydalaniladi:

- xodimlar soni
- iqtisodiyot tarmoqlariga tatbiq etilishi
- ustav fondi hajmi
- mulkchilik
- umumiy aktivlar
- aylanma va boshqalar.
Borgan sari kuchayib borayotgan kichik tadbirkorlikka e’tibor uning o‘ziga xos xususiyatlaridan kelib chiqadi:
- bozor talabiga tez moslashish va sifatli mahsulot ishlab chiqarish qobiliyati;
- inson ehtiyojlari uchun zarur bo‘lgan tovar va xizmatlarga bo‘lgan talabni nisbatan qisqa vaqt ichida 

qondira olish imkoniyatini yarata olish;
- dastlabki sarmoyaning, investitsiyaning nisbatan kichikligi;
- tez orada yangi ish o‘rinlari tashkil etish va bandlik muammosini hal qilishga ko‘maklashish imkoniyati;
- tadbirkorlik subyektining (tadbirkorning) bu boradagi faoliyatni amalga oshirishda bevosita ishtirok etishi.8

Qator xorijiy mamlakatlar tajribasini ko‘rsatishicha, kichik biznesning rivojlanishiga oid mezonlar iqtisodi-
yotda asosiy ulushga egadir. Jumladan, 5 yillikdagi statistika malumotlarni tahlil qilganda Yevropa mam-
lakatlarida kichik biznesning YaIMdagi ulushi 50 foizdan, ish bilan bandlardagi ulushi 45–51 foizdan hamda 
qo‘shilgan qiymatdagi ulushi 40 foizdan yuqori ko‘rsatkichlarni tashkil qiladi. Agar bunga o‘rta biznes  
(Yevropada kichik-o‘rta biznes qo‘shib hisoblanadi)ni ham qo‘shib aytadigan bo‘lsak, mazkur ko‘rsatkichlar mos 
ravishda 60 foizdan yuqoriligini ko‘rishimiz mumkin. 

O‘zbekiston Respublikasi Prezidenti huzuridagi Statistika agentligi to‘plagan ma’lumotlarga ko‘ra, so‘nggi 
5 yillikda mamlakatimizda kichik biznes subyektlarining jami bandlikdagi ulushi 74% dan yuqori ekanligini qu -
yidagi 1-jadvalda ko‘rishimiz mumkin.

1-jadval. Kichik biznes subyektlari faoliyati, foizlarda9.

Hozirda mamlakatimizning deyarli barcha hududlarida qurilish jadallik bilan olib borilmoqda va bunda 
ham kichik tadbirkorlik 70% dan oshiq ko‘rsatkichni tashkil qiladi. Yalpi ichki mahsulotdagi kichik biznesning 
ulushi so‘nggi yillarda 50% dan yuqori va bu ko‘rsatkichni yanada oshirish mamlakatimiz oldida turgan asosiy 
maqsadlardan biri hisoblanadi. E’tibor qilishimiz kerak bo‘lgan jihati shundan iboratki, 2019-yilda kichik biznes 
subyektlarining jami mahsulot(ishlar, xizmatlar) importidagi ulushi 61.6% ni tashkil qilgan bo‘lsa, bu ko‘rsat-
kich 2023-yilgacha kamayib borgan va 45% ni tashkil qilgan. Kichik biznesda yaratilgan mahsulot, tovar, ish, 
xizmatlarni hududlar kesimida ko‘radigan bo‘lsak, hududlar yillar kesimida turli xil dinamikani ko‘rsatishgan. 
Respublika miqyosida qaraydigan bo‘lsak, kichik biznesning yalpi ichki mahsulotdagi ulushi 2019–2023-yillar 
mobaynidan 51.2% dan kam bo‘lmagan ko‘rsatkich bilan e’tiborimizni tortishi qiyin emas. Hududlar kesimida 
qaraydigan bo‘lsak, tadbirkorlik Buxoro, Jizzax, Qashqadaryo, Namangan, Samarqand, Surxondaryo, Sirdaryo, 
Xorazm, Farg‘ona viloyatlarida yuqori darajada rivojlangan. Quyidagi 2-jadvalda 5-yillik dinamikani o‘z ichiga 
olgan hududlar kesimida kichik biznesning YAIMdagi ulushi berilgan. 

8 Shadibekova Dildor, Ismoilov Narimonjon  “Increasing the role of small business entities in the economy of Uzbekistan” V Interna-
tional Scientific Conference of Economics and Management Researchers 25 June 2023, Baku, Azerbaijan.

9 O‘zbekiston Respublikasi Prezidenti huzuridagi Statistika agentligi web sayti https://lib.stat.uz/uz/features/milliyhisoblar.

2-jadval. Kichik biznes va xususiy tadbirkorlikning yalpi ichki mahsulotdagi ulushi foizlarda10.

Jadvaldan ayonki, kesimda kichik biznesning ulushi Navoiy viloyatida juda pastdir. Taxmin qiladigan 
bo‘lsak, bunga hali ham Navoiy viloyatida Davlat sherikchiligidagi korxona tashkilotlarning mavjudligi, aho-
lining ko‘p qismi shu sektorlarda bandligi sabab qilib ko‘rsatiladi. Bundan tashqari, havo haroratining normadan  
balandligi, qishloq xo‘jaligi, uzumchilik, bog‘dorchilik kabi kichik biznes tadbirkorligiga o‘z salbiy ta’sirini  
o‘tkaz may qolmagan.

Xulosa qilib aytganda, kichik biznesning muhim xususiyatlari quyidagilardan iborat:
- iqtisodiy faoliyat yuritishning mustaqil va erkinligi. Huquqiy me’yorlar doirasida har bir XTB har qanday 

iqtisodiy masalalar bo‘yicha mustaqil qaror qabul qilishi mumkin.
- iqtisodiy manfaatdorlik. Tadbirkorlikning asosiy maqsadi maksimal foyda olishni maqsad qilgan holda 

jamiyat taraqqiyotiga hissa qo‘shishdir.
- iqtisodiy tavakkalchilik va javobgarlik. Pul bilan bog‘liq har qanday hisob-kitob va faoliyat noaniqlik va 

xavfni o‘z ichiga olishi mumkin. 

X U L O S A  V A  T A K L I F L A R
Hozirgi kunda Respublikamizda iqtisodiy taraqqiyotga erishishga katta e’tibor berib kelinmoqda. Kichik 

biznesni rivojlantirish innovatsion g‘oyalar asosida shakllantirish yildan yilga oldinda turgan muhim vazifalardan 
biri bo‘lib qolmoqda. O‘z navbatida, iste’mol bozorida tovar va xizmatlar taqchilligi sharoitida katta sarmoya 
sarflamay, qisqa muddatda raqobatga chidamli mahsulot ishlab chiqarish, shuningdek, kichik biznesni rivoj-
lantirishning optimal va ko‘zda tutilgan yo‘li hisoblanadi. Mamlakatimizda kichik biznesni rivojlantirish orqali 
quyidagilarga erishish mumkin:

- yangi ish o‘rinlari yaratiladi; 
- yangi texnologiyalar asosida bozorlarimiz zarur mahsulot va xizmatlar bilan ta’minlanadi;
- tovar sifati; 
- narxlar darajasi raqobat natijasida pasayadi;
- aholini ijtimoiy himoya qilish uchun byudjet xarajatlarini qisqartiradi va shu kabi masalalarni hal qilishga 

yordam beradi;
- hududlarda kichik biznes subyektlarining ko‘payishi ijtimoiy iqtisodiy samaradorlikni oshiradi va hududlarni 

bir paytni o‘zida bir-biri bilan chambarchas iqtisodiy aloqalarda bo‘lishga chorlaydi.
O‘zbekistonda makroiqtisodiy barqarorlikni ta’minlash va xalq farovonligini oshirishda kichik biznesning 

ahamiyati katta. Kichik biznes negizida tashkil etilgan korxonalar import o‘rnini bosuvchi mahsulot va xizmatlar 
ishlab chiqarishni ko‘paytirib, eksport salohiyatini yuksaltiradi va natijada bevosita aholi bandligini oshirishga 
xizmat qiladi hamda  mehnat unumdorligini oshirishda muhim ahamiyat kasb etadi.

10 O‘zbekiston Respublikasi Prezidenti huzuridagi Statistika agentligi web sayti https://lib.stat.uz/uz/features/milliyhisoblar.

Bundan har qanday davlatning iqtisodiy to‘lov qobiliyatida kichik biznesning o‘rni juda kattadir. Boshqacha 
aytganda, bu davlatning muvaffaqiyatli rivojlanishi va gullab-yashnashining o‘lchovi bo‘lib xizmat qiladi. Shu 
boisdan ham O‘zbekistonda kichik biznesni rivojlantirishga alohida e’tibor qaratilmoqda.

